
kasta izan arren, euskararen premietatik ikusita 
hasiera baino ez da. 

Zer esanik ez, instituzioen hizkuntz politikak 
aldatzeko gure eragina hutsa ez, baina hutsaren 
hurrengoa izan da. Arlo politikoan gehiena asma­
tzeko daukagu. Bi hitzetan: nola eragin alderdiei eta 
instituzioei? Nola eragin erakunde sozialei orain 
artekoa baino neurri handiagoan? Horiek dira eran­
tzuteko dauzkagun galdera handiak �h�u�r�r�e�n�~�o� 20 
urteei behar den probetxua aterako badiegu. 

Beste hitz batzuez ere formulatu izan da desafio 
handi hau: gehiengo sozio-politiko bat aktibatu 
behar dugu, hau da, ahalik eta agente politiko eta 
sozial gehien eta ahalik eta herritar gehien jarri 
behar dugu erabaki politikosozial egokiak eska­
tzen, horien alde presio egiten. 

Erabaki horiek izan behar dute euskarak behar 
dituen neurri politikoak hartzeko eta horrek bi 
gauza esan nahi du: 1) hizkuntz neurriak -euskara­
ren estatusa, ereduen sistema gainditzeko erabakia, 
modu horretakoak alegia-, eta 2) euskarak garatze­
ko behar-beharrezkoa duen marko politiko berri 
baten aldeko neurriak, burujabetza prozesu bat ale­
gia. Lehen puntuko hizkuntz neurriei buruz jardun 
dut gorago, bigarren puntu horretan sakonduko dut 
segidan. 

POLITIKA OROKORREAN ERAGITEARI BURUZ ' 
Nire ustez, hizkuntz politika egoki eta ausarta abian 
jartzearekin soilik ez da nahikoa. Dozenaka urte 
asko irauteko balio dezake horrek, oraingoa baino 
asko? egoera hobean jartzeko ere bai, baina ez nor­
malizazio osoa lortzeko. Eta ezin dugu pentsatu 
joan deneko ehunka urteetan euskarari eutsi diogu­
nez, horrela izango denik aurrerantzean ere. Hiz­
kuntza batek izan dezakeen babes mailarik handie­
na bilatu behar dugu, eta maila hori, gaur egungo 
gizartean, estatua da. Euskararen normalizazioak 
nekez egingo du aurrera modu erabakigarrian esta­
tu babesa izan gabe. Estatuarekin ere egoera eska­
sean egongo gara haren ahalmenak baliatzen ez 
badira, baina estaturik gabe ezina dugu, biziraupen 
gorabeheratsuko ego era batetik haratago. 

Euskaldunon Egunkaria itxi digute. Estatu eraso­
en aurrean dugun irtenbide bakarra babestuko gai­
tuen estatu propio bat eratzea da. Itsukeria litzateke 
gure aldetik uste iza tea garai erasokorrenak ez dire­
la berriz gertatuko. Baina bestela ere, hizkuntzaren 

" EZin dugu pentsatu joan 
deneko ehunka urteetan 

eus ka ra ri euts i di ogunez, 
horrela izango denik 

aurrerantzean ere. Hizkuntza 
batek izan dezakeen babes 
mailarik handiena bilatu 

behar dugu, eta mai la hori, 
gaur egungo gizartean, 

estatua da" 

normalizazioak behar dituen neurri erabakigarrie­
nak hartzeko -eta gure herriaren interes sozial, eko­
nomiko, kultural eta politiko orokorrak aún-era ate­
ratzeko-behar dugu estatua. 

Zaila ikusten dut, ordea, alderdi politiko abertzale 
guztiek burujabetzaren bideari serio ekitea, premia 
hori gehien bizi duten gizalte mugimendu garrantzi­
tsuenak lan politikoan murgiltzen ez diren bitaltean. 
"Gizarte mugimendu garrantzitsuenak" aipatzean 
honakoak dauzkat gogoan: nagusiki euskal sindikal­
gintza, euskalgintza eta irakaskuntzako sektoreak. 
Beste askotaz ere hitz egin liteke, baina batzuk era­
gimen sozial txikiagoa daukate, beste batzuk politi­
kan murgiltzeko aski zail ikusten ditut, eta beste 
batzuk dagoeneko murgilduta daude lan politikoan 
-errepresioaren aurkakoak eta bakegintzan dihardu­
tena k esate baterako-. Euskal sindikalgintza lehen 
multzoan sartu dut eta ez azken horretan, uste baitut 
bere potentziala oraindik erdizka baino ez dela 
baliatzen ari prozesu politikoaren mesedetan. Sindi­
kalgintzak, irakaskuntzak eta euskalgintzak ezauga­
rri garrantzitsua daukate: sektore horietako bakoi­
tzak ehunka mila laguneko multzora iristeko 
gaitasuna dauka, eta gainera kopuru horien erdia­
rengana bazkidetza zuzenaren bitartez. Mundu 
horien artean -batez ere euskalgintza eta irakaskun­
tzaren artean-teilakapenak daudela kontuan hartu 
behar da, baina hala ere kopuru ederrak dira. 

"Lan politikoan murgiltzea" esa ten diot sektore 
sozial horiek euren errebindikazioak garatzeko 
beharrezkoa duten marko politikoaren aldeko lana 
egiteari. Hau da, burujabetza eta estatu indepen-



ordea, "zaila ikusten dut, 
alderdi politiko 

abertzale guztiek 
burujabetzaren bideari serio 
ekitea, premia hori gehien 
bizi duten gizarte mugimendu 
garrantzitsuenak lan 
politikoan murgiltzen ez 
diren bitartean. 'Gizarte 
mugimendu garrantzitsuenak' 
aipatzean honakoak dauzkat 
gogoan: nagusi ki euskal 
sindikalgintza, euskalgintza 
eta irakaskuntzako sektoreak" 

dente baten aldeko kontzientziazio eta mobilizazio 
lana egitea, bai eta sektore politiko eta sozialekin 
beharrezkoak diren dinamikak abiatzea ere. Eta oso 
bereziki, mundu politikoan eragitea urratsak buru­
jabetzaren bidean eman daitezen, eta ez interes par­
tidisten baitan. 

Goian aipatutako sektore sozial horiek politikan 
askoz gehiago eragiten ez duten bital1ean, oso zaila 
ikusten dut burujabetza prozesua aurrera joatea, 
nagusiki bi arrazoirengatik. Batetik, alderdiek presio­
rik sentitzen ez duten bitartean, alderdi interesak 
nagusitzen direlako. Bestetik, prozesua sozialki 
babestuta ("blindatuta" esaten dute) ez dagoen bitar­
tean, estatuak errazago joko baitu itxura hutsezko 
edo erdibideko prozesu politiko bat eskaintzera, 
gatazkaren benetako konponbidera baino. 

Eta une honetan, prozesua "babesten" dauden 
indar sozialen parte hartzea ahula da benetan: kasu 
gehienetan elkartasun edo testimonio hutsa emate­
ra mugatzen da. Indar sozial horietako gehienen 
barnean hausnarketa falta zaigu erabakitzeko horre­
lako prozesu batean zein estrategiarekin sartu. 

Horixe baita, nire ustez, gakoa: mugimendu 
sozialak estrategia propio batekin politikara sal1zen 
ez diren bitartean, indar politikoen estrategien me n­
peko izango dira, batetik, eta bestetik, euren bar­
nean en-azago izango da alderdi ezberdinetako 

kideek eragindako liskarrak izatea . Ondorioz, indar 
sozialek alderdi politikoetan eragin beharrean, 
alderdiek eragiten dute mugimendu sozialetan. 
Egoera horri buelta ematen ez diogun bitartean ez 
dut uste benetako prozesurik eta blindaje sozialik 
izango dugunik. 

Badakigu mugimendu gehienak ez daudela hel­
duta horrelako proposamenak egiteko eta horrela­
ko prozesuak lideratzeko. Baina, bestalde, motibo 
asko daude alderdiak ere gizarte mugimenduen 
heldutasun egoerarako prestatuta ez daudela pen­
tsatzeko. Mesfidantza horretarako badaude arra­
zoiak: gaiak duen garrantziak, dauden arrisku han­
diek, eta seguruenik beste arrazoi batzuk ere 
bultzatzen dituzte alderdiak mesfidati izatera gizarte 
mugimenduen balizko salto politiko horrekiko. 
Horregatik nahiago dute gizarte mugimenduak 
bidekide testimonial bezala izan, zerbait gehiago 
bezala baino. 

Nire ustez hamar Ulte aurretik gaude. 5-10 Ulte 
behar ditugu, gutxienez, gizarte mugimenduek bide 
hori egiteko, eta orduan, alderdi abertzaleak estra­
tegia soberanista bat adostera eta egitera behartze­
ko indarra Cindar sozial benetakoa) dutenean gizar­
te mugimenduek, eta alderdi abertzale guztiak bide 
hori benetan egiten hasten direnean, orduan bai; 
orduan estatuak izango du premiaren bat. 

Zalantzak ditut gizarte mugimenduek bide hori 
egitea beharrezkoa ikusiko dugun, ikusten badugu 
ere nahi izango ote dugun, eta nahi badugu asma­
tuko ote dugun. Gainerako gizarte mugimendueki­
ko ere eszeptikoa naiz. Eta oraindik gehiago alder­
diei buruz. Baina beste biderik ez dut ikusten. 

Euskalgintza gaur egun diharduen lanetan 
aurrerantzean ere aritzea garrantzitsua iruditzen 
zait, funtsezkoa baita. Gaur egun dugun hutsu­
neaz jardun nahi izan dut ordea: politikaren alo­
rrean ere jokatzea beharrezkoa da. Europan ber­
tan eta Ipar Amerikan badaude politika munduari 
gizarte mugimenduetatik eragiteko esperientzia 
oso interesgarriak. Ez dugu dirurik ekonomian 
oinarritutako lobbya izateko, baina aski gutxiengo 
handia gara euskaldunok eta euskaldun ez diren 
euskaltzaleekin nabarmen handitzen den multzo 
soziala gara. Gure posizionamendu politikoa 
ordea, ahula da oraindik, izan litekeenarekin alde­
ratzen badugu. Hor dugu gure estrategiaren gil­
tzarria hurrengo 20 urteetarako . • 

• MIREN MATEO AIERZA 
EAE-ko Hizkuntz Politikarako 
Sailburuordetzako Koordinazio 
zuzendaria 

H 
ogeita sei Ulte iragan dira, Autonomia Esta­
tutuak (EAE, 1979) euskara Euskal Autono­
mia Erkidegoko hizkuntza ofizial izendatu 

zuenetik eta gure erakunde propioak berreskuratu 
genituenetik. Orduan, Euskal Autonomia Erkidego­
an harturiko oinarrizko neurrietariko bat 10/ 1982 
Euskararen Legea Normalizatzeko Oinarrizko Legea 
izan zen; hiritarrei hizkuntza-eskubideak aitortu 
ostean herri-aginteen betebeharrak finkatu zituena, 
euskararen erahileraren normalizazioa 101' zedin. 
Une hé~ltatik aurrera, Desplazamendu Linguistikoa­
ren Inbertsioa (Reversing Language Shift) izan da 
hizkuntza-politikaren ardatz nagusi. 

Nafarroako lur zati batean ere ofiziala da euskara, 
haina oraindik ez, ez Ipar Euskal Herrian, ezta Nafa­
rroako lur zatirik handienean ere. 

Euskararen halioa eta indarra ere ez dira berdi­
nak lurralde guztietan: euskara naoarmen doa gora­
ka Euskal Autonomia Erkidegoan, behera Ipar Eus­
kal Herrian, eta ez gora ez behera Nafarroako Foru 
Komunitatean. Horrek lotura zuzena du, jakina, 
euskara oiziberritzeko azken urteotan aoian jarri 
diren hizkuntza-politikekin. 

EUSKAL GIZARTEAREN EZAUGARRI NAGUSIAK 
Kopuruak alde batera utzita, esango genuke ego era 
oso anitza, konplexua eta aldakorra dela. Horretaz 

Lorpenak 
kapitalizatzera 
eta areagotze 
aldera 

gain, egoera eta bilakaeraren irakurketa egiterako­
an, ahantzi ezin ditugun bi giltza daude: 

.1 Batetik, biztanleriaren egituran aldaketa sako-
nak ari dira gertatzen: 

t Jaiotze-tasa izugarri jaitsi da. Horrek ekarri du, 
batetik biztanle-kopurua asko gutxitzea; esate­
rako, EAEn, 16 eta 24 urte bitarteko biztanleria­
ren la herena galdu da azken hamar urteotan. 
Eta, bestetik, populazioa zahartu egin zaigu, eta 
hori areagotu egingo da datozen urteotan. 
t Etorkinen kopurua etengabe ari da hazten eta 
datozen urteetan oraindik handiagoa izango da. 

"Hizkuntza-politika, geure 
herria hezur-mamitzeko 

politikaren adarretako bat 
da, adar estrategikoa 
gizartearen kohesioa eta 
elkarbizitza lortuz joateko, 
Euskal Herriaren nortasunari 
zein eraikuntza prozesuari 
zuzen-zuzen atxikitzen 
zaiona, hain zuzen. Beraz, 
hizkuntza-politika garatzeko 
behar beharrezkoa da 
adostasun politikoa 
areagotzea" 



.1 Bestetik, euskaldunen 
kolektiboaren ezaugarriak 
goitik behera ari dira alda-
tzen: 

t Euskaldun zaharren 
kopurua pixkanaka jaitsiz 
doa eta euskaldun 
berrien kopurua asko 
hazi da. Gazteen artean 
euskaldun berrien kopu-

EAE 

E::I Elebidunak 

lattun. 13 

@V024.7 
Iparraldea 

%63,4 0/011.9 

0/010.3 

Nafarroa 
rua euskaldun zaharrena 
baino handiagoa da 
dagoeneko. 

r:=J Elebidun hartzaileak 
c::::J Erdaldun elebakarrak 

t Bi kolektibo horiek 
(euskaldun zaharrak eta 
berriak) oso ezberdinak 

Iturria: Soziolinguistikako inkesta 2001. Hizkuntza Politikarako Sailburuordetza. Eusko Jaurlaritza. 

dira kualitatiboki, bai euskaraz edo gaztela­
niaz hitz egiteko orduan duten trebetasun edo 
errazta sun erla tiboaren iku s pegi tik, hai 
beraien familiako, gizarteko eta laneko harre­
man-sareetan duten euskaldun-dentsitatearen 
ikuspegitik. Eta, azken batean, nagusiki bi 
faktore horien arabera egin ohi da hizketarako 
hizkuntzaren hautua. 

Aldaketa horiek euskararen lurralde osoan ari 
dira gertatzen, neurri batean edo bestean. Baina, 
bereziki agerikoak dira Euskal Autonomía Erkide­
goan. 

" Etorkinen kopurua hazten 
doan neurrian, gero eta 

beharrezkoagoa da euskara 
integratzeko prozesuan 
txertatzea. Ekintza isolatuen 
ordez, harrera-plan orokor 
batean kokatu behar da, 
gurera datozen momentutik 
euskara eta euskal kultura 
presente izan eta 
euskalduntzeko zerbitzu­
aukerak izan ditzaten" 

EUSKAL HERRIKO EGOERA 
SOZIOLINGUISTIKOAREN EZAUGARRI NAGUSIAK 
Euskarak oso egoera desberdinak bizi ditu lurralde 
batean eta bestean. Desberdintasun horiek naharme­
nak dira familia bidezko transmisioan, hizkuntza-gai­
tasunean, galera-irabazietan, euskararen erabileran 
eta euskararen erabilera sustatzeari buruzko jarrere­
tan. Beraz, gutxi erakusten dute batez hesteko ira­
kurketek, besteak beste, EAEk Euskal Herriko hiztan­
lerian eta euskaldunen kolektiboan duen pisuak . 
-Euskal Herriko biztanleen ia hiru laurden eta eus­
kaldunen 0/080tik gora bizi baita bertan- estali egiten 
dituelako Nafarroako eta Iparraldeko egoerak Cikus 
koadroa). 

EAEn, hizkuntza-gaitasunari dagokionez, euskal­
dunen proportzíoa gero eta handiagoa da gazteen 
artean. Aldi berean, euskararen transmisioa ia era­
batekoa da guraso bíak euskaldunak direnean, eta 
gero eta gehiago transmititzen da bietako batek 
bakarrik dakienean -horrelakoetan, euskara gazte­
laniarekin batera transmititzen da-o 

Erabilerari erreparatuta, gaztelania da gehien era­
biltzen den hizkuntza. Halere, euskararen erabilerak 
gora egin du, batez ere euskaraz hitz egiten hasi diren 
gazte euskaldun berriei esker. Euskaldun zaharrek 
ere leial eusten diote euskararen erabilerari. Nolanahi 
ere, erabilerak ez du gaitasunaren pare egin gora. 
Esan bezala, euskal híztunen hazkundea euskaldun 
berriei zor zaie bereziki, eta horietako gehienek, 
oraindik ere, erraztasun handiagoa dute erdaraz eus­
karaz haino. Gainera, familia eta lagunartea erdaldu­
nak dituzte; beraz, hurbileko harreman-sarean ez 

EAE 

2001 

laill!I Euskaldun zaharrak 
c:::J Jatorrízko elebidunak 
c:::J Euskaldun berríak 

Iturria: Soziolinguistikako mapa 2001. 
Hizkuntza Politikarako Sailburuordetza. 

Eusko Jaurlaritza. 

daukate behar beste euskaldunik euskaraz egiteko. 
Azken batean, ez dute euskaraz egiteko behar beste­
ko aukerarik, erraztasunik ez dutelako edota norekin 
hitz egin ez dutelako Cikus koadroak). 

Nafarroan ere euskaldunak gero eta gehiago dira, 
euskaldun berriei esker; izan ere, euskaldun zaha­
rrak etengabe gutxitzen doaz. Baina euskal hiztu­
nak gero eta gehiago izan arren, galerak irabaziak 
baino handiagoak dira oraindik. Zorionez, gazteen 
artean egoera alderantzizkoa da: 35 urtetik behera­
koen artean, euskara ikasi dutenak etxean jaso eta 
ondoren galdu dutenak baino gehiago dira. 

Iparraldean, galera nabaria da. Euskal hiztunak 
gero eta gutxiago dira adin-talde guztietan, nahiz 
eta gazteen artean badirudien galera moteltzen ari 
dela. Familia bidezko transmisioan ere galerak dira: 
euskara etxean ikasi ondoren galdu dutenak, esko­
lan edo euskaltegian ikasi dutenak baino gehiago 
dira -hamar aldiz gehiago gazteen artean-. 

" Ai l egatu beha r dugu erda l 
mundu ra, i kus i eta 

ezagutu behar gaituzte. Eta 
samur adierazi euskararen 

aldeko diskriminazio 
positiboa ez dela inposizioa, 

ez dela erdararen aurkako 
borroka, 'reposizioa' baizik" 

Horiek horrela, bi ondorio nagusi hauek atera 
ditzakegu: 

./ EAEn euskarak aurrerakada garrantzitsua izan 
du, ikuspuntu demografikotik (elebitasunaren uni­
bertsalizazioa), geografikotik (hiri-inguruneetara 
hedatu da) eta funtzionaletik (esparru berriak iraba­
zi ditu) begiratuta. Horrek, dena den, ez du gaztela­
niaren atzerakada eragin, gaztelania baino ez zeki­
ten elebakarrak murriztea baizik. Azken batean, 
mestizaje-egoerak ditugu zabalduenak. 

./ Aitzitik, Nafarroan, euskara sustatzeko politika 
beranduagokoa eta EAEkoa baino askoz ere indar 
gutxiagokoa da (den tokian); horrek dakarrelarik 
euskararen aurrerakada askozaz ere txikiagoa iza­
tea; eta, azkenik, Iparraldean, euskara oraindik ere 
atzera doa eta belaunaldiz belaunaldiko transmisioa 
ez dago bermaturik, errekuperazio zantzu txiki 
batzuk antzeman badaitezke ere. 

EAEn, hortaz, hogeita bost urtean ez dugu bide 
makala egin. Ukaezina da orduko eta gaurko egoe­
rak ez dutela zerikusirik, eta hori harrotasunez esan 
eta transmititu behar diogu gizarteari: 

t Indar eta tresna ugari jarri ditugu euskararen 
alde: erakunde politikoak, lege-araubidea, 
aurrekontuak, plangintza eta egitura berezituak, 
gizarte-ekimenaren ekarria ahantzi gabe; 
t Hiztun-kopuru ederra eta orduan ez zituen 
prestigioa eta bizi-indarra irabazi ditu euskarak. 

AURRERA BEGIRAKO ERRONKAK ETA 
EGINKIZUNAK 
Eginkizun duguna, hala ere, ez da gutxi. Euskara Bizi­
berritzeko Plan Nagusiak dioenari jarraiki, euskara­
rentzat ahalik eta hiztun oso gehien irabazten jarrai­
tzeaz gain, orain arteko lorpenak kapitalizatzea da 



" N eurri batean, 
Iparraldeko eta 

Nafarroako euskararen egoera 
bada EAEren erantzukizuna, 
Nafarroa eta 
Iparraldearentzat euskarak 
EAEn duen egoera beraien 
ardura ere baden bezalaxe" 

erronka nagusia; hau da, euskararen erabilera soziala 
areagotzea, euskara eskolan ikasi duten milaka eus­
kal hiztunen hizkuntza-gaitasuna sendotuz eta gure 
eguneroko bizitzan euskararen presentzia handituz. 
Horiexek ditugu aurrerabiderako helbumak. 

Horretarako, inertzia batzuk astinduz eta euskara 
biziberritzeko politikaren partaide denok garela 
benetan sinisturJik, eredu koherenteak gizarteratu 
eta hedatu behar ditugu: familian, gurasoen hizkun­
tza portaera; eskolan, irakasleena; lanean, zuzenda­
ritza karguena .... 

Hori horrela izan dadin, ezinbestez norberegana­
tu behar dute esparru guztiotako eragileek "kon-es­
pontsabilitate" kontzeptua eta horren arabera jar­
dun eginbide guztietan. 

Eta jakina, beti aipatzen ditugun euskarazko -eta 
zenbaitetan euskara hutseko- zerbitzu eta produktu 
erakargarriak, kontsumokoak, kulturazkoak, tekno­
logikoak, lanari loturikoak, eta abar egin, merkatu­
ratu eta ezagutarazi behar ditugu, orain artean 
baino indar eta hedadura handiagoz. Izan ere, egu­
neroko bizitzan euskararen presentzia aktiboagoa 
galarazten duten oztopo fisiko eta mentalak gaindi­
tzeak besteko garrantzia eta lehentasuna du komu­
nikazio hori erraztu dezaketen aukerak bermatzeak 
eta areagotzeak. Euskarazko zerbitzu eta produktu 
horiek eratu, zabaldu eta erabiltzen diren neurrian, 
hiztunen hizkuntza-kalitatea hobetu egingo da eta 
noiznahikoa zein noranahikoa izango dute. 

Erabilera areagotzeko eginbide horretan muga 
ditugu oraingoz: euskaldun askoren erraztasun 
urria eta euren ingurune hurbila erdalduna izatea; 
erdaraz jarduteko ohitura; prestakuntza profesiona­
la nagusiki erdaraz jaso izana; euskararen indar 
sozial mugatua; inguruko hizkuntzen balio-indarra 

eta geure hizkuntza-jarreraren eta jokabidearen 
arteko aldea. Beraz, faktore horiek denak gogoan 
egin behar dugu jokoan, irabaziak eta lorpenak 
gutxietsi gabe. 

Datozen Ul-teotan estrategikoak izango ditugu 
zenbait lan-lerro: . 

.1 Euskarak, testuinguru eleanÍtzean, hizkuritza 
nagusi behar du izan hezkuntza-komunitatean. Eus­
kara hizkuntza akademiko soil bihurtu ez eta bene­
tako komunikazio-hizkuntza izan dadin, ikastetxea­
ren jarduera eta esparru guztietan eragin behar da 
modu sistematikoan: eremu instituzionalean, hau 
da irakasle eta langileen artean, familia eta gizartea­
rekiko harremanetan, zuzendaritza-organoetan, 
zein eremu pedagogikoan, ikasgela barruan zein 
kanpoan. 

.1 Etorkinen kopurua hazten doan neurrian, gero 
eta beharrezkoago da euskara integraziorako pro­
zesuan txertatzea. Ekintza isolatuen ordez, harrera­
plan orokor batean kokatu behar da, gurera dato­
zen momentutik bertatik euskara eta euskal kultura 
presente izan eta haurrek zein helduek euskaldun­
tzeko zerbitzu-aukerak izan ditzaten, hezkuntza-sis­
temaren nahiz euskaltegien bidez. 

.1 Esparru sozio-ekonomikoa Cpribatua zein 
publikoa) da heldu-aroko esparrurik behinena; hor-· 
txe neurtuko dute, laster, euskaldundu ditugun 
milaka gazteok zein den euskararen erabilgarritasu­
na eta balioa. Hortaz, orain arte baino modu siste­
matikoagoan eta hedapenez zabalagoan planifikatu 
behar ditugu eginkizunak. Euskara-planak organi­
zazio gehiagotara hedatu behar ditugu, eta kontuan 
izanda gune soziolinguistikoak, jarduera-sektoreak, 
merkatu geografikoak eta produktu-zerbitzuen har­
tzaileak baldintzatzen dutela erabilera, guneka eta 
azpisektoreka jardutea komeniko litzateke. Ahantzi 
barik, noski, organizazio horien abiapuntuko ego e­
rak erabat baldintzatuko duela planaren esijentzia­
maila. Eta nonbait egitekotan indar, gure egunero­
kotasunari loturiko jardueretan egin beharko 
litzateke, kalea irabaziz. 

Esparru publikoari dagokionez, euskalduntze-lan 
eskerga egin da aurreko urteotan, euskaraz egiteko 
gauza diren langileen kopuma izugarri hazi delarik. 
Eta, horrenbestez, euskara zerbitzu-hizkuntza dugu 
administrazioen atal askotan. Orain, elebidun izateko 
ezinbesteko baldintzak bem1atu behar ditugu zenbait 
ataletan, eta euskara lan-hizkuntza izan dadin behar 

diren programa k eta baliabideak sistematizatu eta 
areagotll, herri-aginteek ellskararen biziberritze 
lanean, bide-erakllsle eta ispilll izan behar dlltelako. 

./ Euskarak toki duina behar dll teknologia 
berrien mundllan. Horrek eskatzen digu, besteak 
beste: eduki gehiago garatzea sarean jartzeko; eus­
karaz lan egiteko tresnak eta baliabideak ugaritzea 
eta eskura ipintzea; software erabilienak, librea 
barne, lokalizatzen jarraitzea; euskarazko ahots~tek­

nologietako produktuak garatzea eta erabiltzea 
ohiko zerbitzuen eta ogasunen eskaintzan; itzulpe­
nerako laguntza-sistemak garatzea ... 

./ Gure etxeetan indarrez sartzen diren hedabi­
deetan (telebista, in'atia, prentsa, internet. .. ) ellska­
razko eskaintza handitll behar da, gazteek, bereziki, 
allkera gehiago izan ditzaten kirola, mllsika-infor­
mazioa edo bestelakoak euskaraz jasotzeko. Horre­
taz gain, jatorrizko ekoizpenaren zein itzulpenen 
bitartez, euskarazko libllruen, aldizkarien eta komi­
kien eskaintza areagotzera egin behar da -gazteen­
tzakoak, bereziki-, gaztelaniaz dagoen eskaintzare­
kin lehiatzeko adinako kalitatea eta 
erakargarritasuna bermatllz. 

Nolanahi ere, euskara Ellskal Herriko beste bi 
hizkuntza ofizialen berdintasun-mailara ekarri eta 
euskararen belallnez belauneko transmisioa berma­
tu dadin, nahitaezkoa dllgU kontsentsu edota ados­
tasun politiko-soziala areagotzea. Lehentaslln nagll­
sietako bat dugu hori. 

Hizkllntza-politika, gellre herria hezur-mamitze­
ko politikaren adarretako bat da, adar estrategikoa 
gizartearen kohesioa eta elkarbizitza lortuz joateko, 
Ellskal Herriaren nortasllnari zein eraikllntza proze­
suari Zllzen-zuzen atxikitzen zaiona, hain zuzen. 
Beraz, hizkllntza-politika garatzeko behar beharrez­
koa da adostasun politikoa areagotzea. 

Gaur eglln dllgllna ez da behar bestekoa, gehia­
go esango nllke, sendotu ordez murriztllz joan da 
llrteotan. Hortaz, gure gizartearen maila guztietako 
aniztasunari men eginez, kontsentsu-pllntllak bilatu 
eta aurkitzeko lanari ekin behar diogu. 

Eta adostasllnok bilatzerakoan, kontllan izan 
behar ditugu hizkllntza-politikaren oinarrizko bi 
helburll: 

./ Batetik, euskararen belallnez belauneko jarrai­
pena bermatzea. 

./ Bestetik, benetako elebitasllna iristeko ellska­
raren erabilpena normalizatll eta sllstatzeko neu-

rriak areagotzea, errealitate soziolingllistikoarekin 
bat daton'en eta bere erritmoetan gizarteko gehie­
nen borondatearekiko malglla den hizkuntza-politi­
karen bitartez. 

Finean, "Euskara guztiona da" diogun horrekin 
bat bagatoz, inork ezin dll euskara monopoliza tu , 
ezta dllen ardllrari llko egin ere. Elkarbizitza eta 
kohesio soziala baditugll goiburu, behintzat. 

Horri lotuta, euskararen lurralde ezberdinetan 
euskararen erabilera areagotzeko neurri-egitarau 
estrategikoak eta baliabide zenbait hitzartzeko gai 
izan beharko genuke, bertako lurraldeotako eragi­
leekin, eta publikoekin bereziki. Neurri batean, Ipa­
rraldeko eta Nafarroako euskararen egoera bai baita 
EAEren erantzukizuna, Nafarroa eta Iparraldearen­
tzat ere euskarak EAEn duen egoera beraien ardura 
ere baden bezalaxe. EAEk badu bide bat egina, eta 
hori konpartitzea dagokigu. Indarrak, irizpideak, 
baliabide eta tresna zenbait konzertatzea denentza­
ko da onura, eta inorentzako ez kalte. Azken 
finean, neurria nellrri eta tamaina tamaina, erronka 
nagusi bertsua izan behar dugu goiburu, bakoitzak 
erabakiko duelarik zein erritmotan jardun. 

Azkenik, eta ez azken, lanbide honetarako ezin­
bestez lortu behar dugu erdal komllnitatearen konpli­
zitatea eta inplikazioa. Euskararen etorkizunerako 
ezinbestekoa dugu erdal munduak -euskal gizartea­
ren parte baitira- ere bere egitea euskara. Ailegatu 
behar dugu beraiengana, ikusi eta ezagutll behar gai­
tuzte. Eta samur adierazi euskararen aldeko diskrimi­
nazio positiboa ez dela inposizioa, ez dela erdararen 
allrkako borroka, "reposizioa" baizik: 

"Euskal Herrian beti izango da espainiera lehen 
hizkuntza dllen poplllazioa, hori badllzu Nafarro­
an, baduzu Donostian edo Bilbon. Lehen hizkuntza 
espainiera duen jendea topatuko duzu, eta beraie­
kin harreman egokiak iza tea garrantzitsua delakoan 
nago. ( ... ) Ez dut uste desiragarria denik haientzat 
Euskal Herrian bigarren mailako hiritarrak izatea. Ez 
dut uste hori denik euskaldunek egin behar duten 
borroka. Eta nik uste dut zuek ( .. . ) haiekin egokitze 
ohoretsu batera iristen bazarete, haiek euskara 
bigarren hizkuntzatzat hartuta urrunago joango 
direla" (Fishman, 1999, 121. or.) . 

Euskara Euskal Herriaren onda re soziala da eta 
bizirik izatea ona da gllztiontzat; bi hizkuntzak 
jakinda bakarrik aukera dezakegll zein hizkuntza 
erabili . • 



Ibilbide luzean 
mugarriak 

L 
asterketaren luzea kontuan hartu gabe badi­
ra abiada bizian hasi ohi diren korrikalariak. 
Alabaina, hautatutako erritmoari eutsi ezin 

eta, handik denbora gutxira, gainerakoei so, bide 
bazterretan geratzen dira horietako asko. Badira, 
halaber, erritmo egokia hartu ez eta probarako eza­
rritako denbora gainditzen dutenak, helmugan inor 
ez dagoela iritsiz. Badira, azkenik, norberaren bal­
dintzen eta, besteak beste, aldez aurretik egindako 
entrenamendu ahaleginen araberako erritmoari 
eutsi eta, lehenengoak izan ez arren, ezarritako 
gehienezko epearen barruan, azkenera iristea lor­
tzen dutenak. 

Bidea, nekeza suertatzen da askotan, zenbaitetan 
erritmo aldaketei eustea ere ezinbestekoa izaten da, 
eta halakoetan, geratzen denaren leungarri, bultza­
tzaile, egindako bidea suertatzen zaio askori. Eus­
kararen indarberritze ahaleginak ere lasterketa 
baten tankera du, nire ustez. 

Berez ahuldu ez den hizkuntza bat indarberri­
tzeaz, hots, euskarak hiztun-taldeetan bizirik segi­
tzeaz dihardugu, eta jarraipen-bide hori gertatze­
ko gure herriak urte luzeetan heldulekurik izan ez 
duenez gero, gure hizkuntza berrú'o ere belaunez 
belaun ama-hizkuntza gisa igaro dadin lortzeaz. 
Izan ere, XIX. mendera egin beharko genuke atze­
ra, hots, Frantziak eta Espainiak Estatu eta Nazio 
sentimenduak haien eraginpean zeuden lurraldee­
tan sortu, hedatu eta belaunaldi batetik bestera 
igarotzeko asmoz, eskola berriaren oinarriak eza­
rri zituzten sasoira, euskaraz zein bestelako hiz­
kuntzetan ari ziren hiztun-elkarteen gainbehera 
areagotzearen arrazoiak bilatzeko. Izan ere, hiz­
kuntza aniztasuna oztopoa zen, ezabatu heharre­
koa zen, Estatuak habe komunen inguruabarrean 
eraikiko baziren. 

Garai hartakoa da, gutxienez, euskara eskolan 
txertatzearen aldeko aldarria. Nahi hori islatzen 
da, halaber, XX. mendearen hasieran, Eusko Ikas-

• ERRAMUN OS'A 
Euskal Herriko Ikastolen 
Konfederazioko Euskaraz bizi 
eta hizkuntz proiektuaren 
arduraduna 

kuntzak berak eskola berri eta euskaldunaren 
oinarriak landu zituenean, edota garai bertsuan, 
sasoi hartako mugimendu politikoaren eta intelek~ 
tualaren emaitza gisa, lehenbiziko ikastolak sortu 
zirenean. Lauaxeta bera ere, 1931n, alderdi jeltza­
leko diputatuekin hatera, Madrilera joan zen, Eus­
kal Herriko eskoletan elebitasuna eskatzeko. 
Baina, aldarriak aldarri, Espainian gertatu Estatu 
kolpeak eta osteko Gerra Zibilak, aldi haterako 
bederen, euskara are gehiago baztertzea ekarriko 
zuen, ordura arte eraikitakoa birrinduz, euskaraz 
ari zen hiztun-elkartea indartsu jazarriz. 

Gainbeherari huelta ematea ezinezkoa zirudien. 
Euskaraz jarduteko geroz eta erabilera-eremu 
urriagoak, zituenak gaztelerarekin edo frantsesa­
rekin erdizkatuak, idatzizko eredu estandarrik ez 
zeukala, beharrizan berrietarako egokitu gabeko 
hizkuntza, belaunaldi batetik bestera euskara iga­
rotzeko katea, hein handi batean, etenda, belau­
naldi berriak euskaraz hezteko aukerak ezabatuta 
eta, etorkinen etorrerak areagotuta, dislokazio 
demografikoa gertatuta, hamarkada hatzuk lehe­
nago zenbaitzuek aurresandako desagerpena 
gertu zirudien. Euskarak ez zuen XXI. mendeko 
eguzki izpirik ikusterik izanen. 

Aurresanak, ostera, ustel gertatu dira, zorionez! 
"Ezinbestekoa, hil edo bizikoa, dela uste dugu 
euskara batasun bidean jartzea" zioen Mitxelenak, 
hirurogeiko hamarkadan, euskararen batasuna 
ahalbidetzeko egindako urratsetan ezinbesteko 
mugarria izan zen Arantzazuko biltzarrerako 
ondutako txostenaren lehenbiziko pasarteetan. 
Euskararen batasunak, berez, ez zuen euskararen 
indarberritzea ekarriko, baina, H. Kloss gog.,ora­
tuz, corpus-plangintza ondo bideratzen bazen, 
hortik sortutako hizkuntza eredu bateratua oina­
rritzat hartuta, zuzenago eta errazago eragin ahal 
izango zen, besteak beste, eskola-munduan eta 
handik, azken finean, egoera hobea eskuratuko 
zitzaion hizkuntzari. 

Testuinguru horretan, corpus-plangintzan dihar­
duten elkarte zein erakundeen artean garrantzitsue­
nak, Euskaltzaindiak, askotan bitarteko oso urrie­
kin, gabeziak eta ahuleziak gorabehera, zein 
corpusaren alorrean ari diren bestelako elkarteek 
zein erakundeek egin duten ibilbidea harrigarria 
izan da, besteak beste, beste hizkuntza batzuek egi­
teko behar izan duten mendeetako lana, hamarkada 
gutxi 'batzuetan bideratzeko gauza izan baitira . 
Honetan, premiaren larriak izango zuen eraginik, 
ziurrenik. Bideak, baina, ez dauka amaierarik, bada, 
etengabe saiatu beharko dugu eredu bateratu hori 
osatzen eta behar berrietarako eguneratzen, atzera­
ka joateko arriskua dago, bestela. 

Errenteriako hizkuntzalari handiak, halaber, 
"haur eta gazteei euskaraz irakasten bazaie, eta 
euskaraz irakatsi behar euskara biziko baldin 
bada, premiazkoa da guztiei batera edo bateratsu 
irakastea" gaineratu zuen txosten gogoangarri har­
tan. Eredu bateratu horren zabaltze eta hedatze 
ahaleginean, idazleekin batera, lehenagotik zeto­
rren ikastolen mugimendua indartzea eta heda­
tzea, eta honekin batera, R. Arregiren ekinari 
esker eta Euskararen Akademiaren pean, jatorriz 
euskaldunak izan arren, euskaraz idazteko eta ira­
kl,lrtzeko gauza ez ziren eta zailtasunak zituzten 
helduei zuzendutako alfabetatze mugimertdua 
sortzea, garrantzi handikoak izango ziren ezbairik 
gabe. Azken honi, gerora, euskaraz ez zekiten 
helduen euskalduntzea gaineratuko zitzaion, egun 
horren ezaguna den helduen euskalduntze eta 
alfabetatzearen zimentarriak ezarriz. Erraldoien 
garaia izan zen ordukoa. 

EREDUEN SISTEMA AGORTUA DAGO; EREDU 
BAKARRAK ERE EZ DU BALIO 
Baina "haur guztiei euskaraz irakasteko" oinarririk 
ez zen ezarriko harik eta diktadorea hil eta euska­
rak ofizialkidetasuna erdietsi zuen arte. Izan ere, 
Duela hogeita bost urte eskas, frankismoak ezarrita­
ko gauaren osteko egunsentian, ezarri ziren Hego 
Euskal Herrian, EAEn batez ere, euskararen indar­
berritzean eragin erabakigarria izango zuten hiz­
kuntza politikaren zorua zein habeak. Orduan 
zegoen euskararen aldeko giroak, besteak beste, 
Euskararen Erabilpena Arauzkotzeko Oinarrizko 
Legea erditzea ahalbidetu zuen. Euskara instituzio 
publikoen menpeko ikastetxeetara zabaltzeko ere­
duak onartu ziren, gizartearen eskariei erantzuten 
joateko irakasleen euskalduntze plangintza zabal 
bati ateak ireki zitzaizkion, eta abar luzea. Ereiteko 
sasoia izan zen garai hartakoa. 

Baina, abaguneaz baliatuta, ahalik atarramenturik 
handiena ateratzeko xedez, elkar hartuta jokatu 
behar genuen sasoian ez genuen hala jokatu, ez 
genuen gure hizkuntza indarberritzea lehentasunez 
-nonbait- hartu. Hartara, batzuek berreskuratu 
berri ziren autogobernu erakundeen aldeko apus­
tua egin zuten; beste batzuk, ordea, hortik kanpo 
geratu ziren. Lehenbizikoek sortutako instituzio 
berrietan har zitezkeen erabakietan jarri zituzten 
itxaropen ia guztiak, herritarren esku hartzea 
gutxietsiz. Bigarrenekoek, ostera, euskara eta haren 
aldeko gizarte mugimenduaren zati esanguratsu 
bat, SOltu berri ziren erakundeak erasotzeko baliatu 
zituzten, nonahi zatiketak eraginez. Badugu euskal­
tzaleok ordutik zer ikasia eta zer gainditua, berez 
nahikoa makala den euskararen indarberritze ahale­
gin hau sostengatzen duen egurrezko itsasontzi 
hau, enbata gogorren artean, ur azalean gera dadin 
eta aurrera segi dezan nahi badugu. 

Giro horrek 80ko hamarkadan genituen aukerei 
ahalik atarramentu handiena ateratzen lagundu ez 
badigu ere, euskarak aurrera egin du, ezbairik 
gabe. Hiztun kopurua hazi egin da, erabilera ere­
muak zabaldu egin dira eta abar, baina, orain arte­
ko hizkuntza politikaren errapeak eman du, akaso, 
eman zezakeena. 

Hezkuntza sistemaren eraginez, gazte belaunal­
diak geroz eta euskaldunagoak dira, hori egia da, 
baina, baieztapen horrekin batera, euskaraz molda­
tzeko ez-gauza diren gazte dezente ateratzen ari 



direla oraindik eskoletatik erantsi egin beharko 
genuke . Era berean, 80ko hamarkadatik aurrer·a 
jaiotze-tasak nozitutako gainbeheraren zioz, gazte 
horiek adin-piramidean duten pisua eta garrantzia 
dezente apaldu da. Alta, euskaraz ez dakien jende 
andana dago . Egoera honi bizi-itxaropenaren 
luzatzea gehitzen badiogu, hezkuntzan egin den 
eta egiten segitu behar den ahaleginaren emaitza 
ikusteko, hamarkadak behar izango dira. Testuin­
guru honi, etorkinen fenomeno berritua, lehena­
go ere Euskal Herrian gertatua, gehitu beharko 
genioke. Azken hauek, informazio egokirik gabe, 
hurreratu diren lurraldean integratzeko aukerak 
izango dituzten jakin gabe, gaztelera ahalik laste­
rren ikastera bultzatzen dituzte haien seme-ala­
bak. 

Esan dezagun garbi. Ereduen sistema agortuta 
dago eta alternatiba ez da, batzuek kontrakoa uste 
izan arren, eredu horietako bat gailen dadin uztea, 
euskara ardatz eleaniztasunean eraikiko den hez­
kuntza sistema eraikitzea baizik. Batetik, gazteek 
euskararekiko lortzen duten mailaren inguruko 
datuak agerikoak dira. Gazte belaunaldiek lortzen 
duten komunikazio-gaitasun ez-nahikoak, euska­
raren erabileran eragiten du, dudarik gabe. Biga­
rrenik, etorkizuneko eredua eraikitzeko orduan, 
Euskal Herriko nola baita Europako testuingurua 
oso kontuan eduki behar dira, hargatik, euskara 
ardatz, eleaniztasun planteamendua gorpuztea da 
egun dugun hil edo biziko erronka; honakoa eraiki 
ezean, atzerriko hizkuntzen eskuratzeak geroz eta 
garrantzi handiagoa hartuko baitu, euskara eta eus­
karazko irakaskuntza bigarren maila batean utziz. 
Hirugarrenik, egungo ereduen eskemak Lanbide 
Heziketarako zein Unibertsitaterako ez du balio, 
ezen, horren eskaintza zabala eta denboran aldako­
rra dena bi hizkuntzetan eskaintzeko modurik zein 
baliabiderik ez baitago egon. 

Baina, ez diezaiogun euskal gizarteari egiazko ez 
den pagotxa saldu! Eskolan egiten den ahalegina 
eraberritu egin behar da, hori egia da; hizkuntzen 
erabilera ardatz, metodologia egokiak baha daite­
zen saiatu egin behar dugu, horretarako, materialak 
ekoitziz, irakasleak prestatuz; euskararen erabile­
ran, ikasleen jarreretan eta motibazioan eragiteko 
egitasmoak indartu egin behar dira eta abar. Baina, 
ez gaitezen engaina. Ez dugu Fishmanen hitzak 
gogora ekarri beharrik ohartzeko eskolak bere 

, , E S a n d ez a gu n 9 a r b i. E re du en 
sistema agartuta daga eta 

a l ter n a t iba ez da, b a tz u e k 
k a n t r a k a a u s te iza n a r re n, e re du 
harietaka bat gailen dadin 
u z t e a, eu s k a r a a r d a tz 
eleaniztasunean eraikika den 
h ez ku n tz a s i s t e m a e r a i k i tz e a 
baizik" 

, 'E t a r k i z u n e k a e re du a 
e r a i k i tz e k a a r du a n, E u s k a l 

Herrika nala baita Eurapaka 
t e s tu i n gu ru a a s a k a n tu a n e du k i 
be h a r d ira, h a r 9 a t i k, eu s k a r a 
ardatz, eleaniztasun 
p l a n t e a m e n du a 9 a r pu z t e a d a e gu n 
du gu n h i l e d a b i z i k a e r r a n k a " 

mugak dituela . Eskolak, berak bakarrik, gure hiz­
kuntza ezin du indarberritu, eta euskal gizarteari 
laguntza eske ari zaio, geroz eta ozenago, nabarme­
nago. 

Lehenago ere esana dut. Euskara dakitenen 
kopurua hazi da Euskal Herrian; erabilerak, ordea, 
oso gutxi egin du gora. Erdaraz -batez ere- funtzio­
natzen duen euskararen aldeko gizarte batean, eus­
karaz bizitzeko aukera urriak dituztenek zein moti­
bo eduki dezakete euskarari atxikimendua izateko? 
Euskara eta haren kultur ondarea bereizi dituglln 
bamarkada bauetan, gure hizkuntzaren eta kultura­
ren arteko etena nola berreskuratu dezakegu? Era 
berean, gazte belaunaldiek ez dute haien gurasoen 
edo irakasleen antzera hitz egin nabi, eta bizkuntza­
ren zuzentasunaren zuzentasunaz, nazkatu ditugu, 
euskararekiko grina are gebiago apalduz, hizkllntza 

"E torkizunari beha, 
instituzio guztietan, 

eu s k a r a re n i n dar b e r r i tz e 
ahaleginari zehar lerroaren 
trataerarik eman gabe, bultzada 
politiko argirik, sendorik, 
k o mu n i k, b a ter a tu r i k e t a 
i r au n k o r r i k ez du en p 1 a n 9 i n tz a 
b a ter a tu r i k P r e s t a tu e t a 
e x e ku t a tu ez e a n, a tz e r a e 9 i t e k o 
a r r i s ku a du gu " 

baliatzeko behar duten askatasun giroa murriztuz . 
Zein erregistro eta zertarako? Gai hauei buruz, lasai­
tasunez baina, alperreko luzamendurik gabe, hitz 
egiteko unea iritsia da. Giltzarri hauetan ere baitago 
egon indarberritze ahaleginaren arrakasta . 

HIZKUNTZA ESKUBIDEAK BIRJARTZEA 
ESKATZEN DUGU 
Hiztunek, hizkuntzari atxikimendua izango badiote, 
erabilera eremu ahalik zabalenak behar dituzte . 
Hartara, orain artekoa aztertzean eta mugarri 
berriak erabakitzean, Administrazioaren euskaldun­
tzearekin gertatutakoak gogoetarako gai izan behar 

- du, ezbairik gabe. Estatuaren menpeko administra­
zioaren utzikeria hor dago, eta halakoetan eragiteko 
orain arteko ahaleginak eskasak izan direla begi 
bistakoak dira. Baina, gurean ditugun pitzadurak 
-Osakidetza, Ertzaintza, ]ustizia Administrazioa, 
udaletako zerbitzuak, eta abar- are larriagoak iru­
ditzen zaizkit. 

Administrazioaren atal zein maila desberdinak 
euskalduntzeko abian jarritako plangintzek izan 
dituzten emaitzek zera utzi dute agerian, ezen, 
administrazioari buruz dihardugunean, sail eta zer­
bitzu beste hizkuntza politika ditugula abian, eta 
horrela nekez egin dezakegu aurrera . Horregatik, 
etorkizunari beha, instituzio guztietan, euskararen 
indarberritze ahaleginari zehar lerroaren trataerarik 
eman gabe, bultzada politiko argirik, sendorik, 
komunik, bateraturik eta iraunkorrik ez duen plan-

gintza bateraturik presta tu eta exekutatu ezean, 
atzera egiteko arriskua dugu. Euskarari buruz 
dihardugunean, alderdien agenda politikoan, 
lehentasunen artean kokatzen den zalantza geroz 
eta zabalagoa da. Euskaldunok ez dugu abantaila­
rik, pribilegiorik eskatzen, ez dugu ezer oparitu 
diezaguten nahi, gazteleraz edo frantsesez mintzo 
direnen berdinkideak izan nahi dugu, ez dugu 
inposaketaz hitz egiten, herritarrei dagozkien hiz­
kuntza eskubideak birjartzea, ez besterik, eskatzen 
ari gara. 

Baina, Administrazioek ez ezik bestelako eragi­
leek ere badute euskararen normalkuntza ahalbi­
detzeko langintzan zereginik. Izan ere, itxurake­
rietan erraz murgiltzen den gizarte honetan, 
denona den ardura lagun hurkoaren bizkar utziz, 
euskara indarberritzeko erronka irabazita dagoela­
ko ustea zabaldu da, eta hori ez da inolaz ere egia. 

Gure hizkuntza indarberritzeko ahaleginean kon­
promisoa behar da, apustu komuna, norberarena 
zein gizartearena, arian-arian landutakoa, jarduera 
eragingarrietan etengabe berritutakoa. Ahalegin 
honetan, denon eskuak eta ahaleginak behar-beha­
rrezkoak ditugu. Horregatik guztiagatik, bateko eta 
besteko indarrak noranzko berean jartzeko urratsak 
egin behar ditugu. Testuinguru hOlTetan sakonduz, 
Euskara Biziberritzeko Plan Nagusiaren ebaluazioa 
laster batean burutu behar izango dugunez gero, 
ahalegindu gaitezen indarrak biltzen, orain artekoa 
zorrotz aztertzen, adostasunak bilatzen. Hala jardu­
ten badugu, euskara irabazten aterako da eta gure 
belaunaldiak, belaunaldi berriei hizkuntza jasoagoa, 
hiztun kopuru eta erabilera-eremu zabalagoak 
dituela utziko die. Apika, ez dugu lasterketaren 
bukaera ikusteko modurik izanen, baina, gure 
aurrekoek eskuetan utzi ziguten lekukoak segida 
izan dezan lortuko dugu. Hala biz! • 

